
Докторанттарға  кәсіптік білім беру жүйесінде педагогикалық практиканың алатын орны ерекше. Ол жоғары оқу орындарындағы оқу-тәрбие үрдісінің негізгі бөлімі болып саналуымен қатар, болашақ мүғалімдердің теориялық дайындығын оқу-тәрбие мекемелеріндегі практикалық қызметімен ұштастыру болып табылады және бекітілген оқу жоспарлары мен бағдарламаларына сәйкес өткізіледі. Оқу практикасы докторанттардың  жоғары оқу орындарындағы оқу үрдісінде алған білімдерін бекітуге, практикалық дағдыларды меңгеруге және алдыңғы қатарлы тәжірибені игеруге бағытталған.

Педагогикалық практиканың мақсаты

Практиканың мақсаты  докторанттардың университетте алған білімдерін ары қарай тереңдету, бекіту, ашық сабақтар, тәрбие жұмыстарын ұйымдастыру, сабақ жоспарын жасау, білім беру саласында қажетті тәжірибелік дағдыларды, сабақ өткізудің жаңа технологияларды меңгеру болып табылады. 

Практика барысында докторант:

1.  Оқу мекемесінің құрылымымен, оның құрылуымен, саланың ерекшелігімен, атқаратын негізгі міндеттерімен танысады.

2. Университеттен алған теориялық білімдерін тереңдетеді, бекітеді және оны практика барысында оқушылармен жүргізілетін оқу-тәрбие процесінде  қолдануға үйренеді.

3. Мұғалімдік қызметке шығармашылық және зерттеушілік тұрғыдан қарауға дағдыланады.

4. Университеттегі  оқу-тәрбие процесінің қазіргі жайымен, озат педагогикалық іс-тәжірибесімен танысады, тәжірибе алмасады, ұстаздық шеберлік пен дағдыны қалыптастырады.

5. Қоғамдық-саяси, психология-педагогикалық, физиологиялық және арнайы білімдерін пайдалана отырып, студенттермен өткізілетін оқу-тәрбие процесін іскерлікпен талдауды және бақылауды, бағалауды үйренуге машықтанады.

6.     Докторанттардың кәсіптік тәжірибесін ұйымдастыру мен оған оқу-әдістемелік тұрғыда басшылық жасауды университет тарапынан кафедра жүзеге асырады.

7.  Тәжірибені өткізуге басшылық жасау мен қадағалау кафедрадан тағайындалған жетекші-оқытушыға жүктеледі. Оқу мекемесінде  докторанттардың практика есебін дайындауға байланысты материалдарды жинақтап, жүйелейді тәжірибесін ұйымдастыру жауапкершілігі практика жетекшісіне жүктеледі.
Педагогикалық практика жетекшілерінің міндеті

1. Оқу мекемесінде тағайындалған тәжірибе жетекшісімен бірлесіп және тәжірибе бағдарламасына сәйкес кафедра  бойынша докторанттардың университеттегі  жұмыстарының күнтізбелік графигін жасау;

2.  Докторанттарға тәжірибеге сәйкес сұрақтар бойынша күнделік жүргізуге және істелінген жұмыстар жайлы есептер беруге байланысты кеңес беру;

3.    Докторанттардың жұмыстарының сапасын тексеру, ашық сабақтарға қатысу және оны талдау, тәрбие жұмыстарын бақылау, күнтізбелік графиктердің орындалуын қадағалау;

4.  Докторанттардың мен әдіскерлерді қатыстыра отырып, оқу-әдістемелік конференция ұйымдастыру.
    Педагогикалық практика әдіскерлерінің міндеттері

  1. Универсиеттің ғылыми жетекшілерімен бірлесе отырып, докторанттарды педагогикалық практика міндетіне лайық арнаулы мамандық  топтарға бөлу;

2.     Қазақ тілі мен әдебиеті мамандығының докторанттарына  унивеситет құжаттарымен жете танысуына басшылық ету, қадағалау;

3.    Әр докторант өзіне бөлінген топқа қатысты құжаттарды қарап, сабаққа қатысты пән мұғалімінің жоспарларымен танысуын қадағалау;

4.    Докторанттардың  тәжірибелік сабағына қатысып, сабақ өту процесі мен тәжірибесіне бағыт-бағдар беру, өтілген сабағының жетістіктері мен кемшіліктерін саралау, алдағы сабаққа қатысты пікір-кеңестерін беру, сабақ жоспарларының үлгісі мен оқу материалдарын тексеру;

5.   Докторанттардың әрқайсысының ашық сабағына қатысып, тәжірибелік дағды, машығы мен әдіскерлік талпыныстарын бағалау;

6.   Практика барысында есеп құжаттарын даярлау, педпрактика есебін факультет жетекшілеріне  тапсыру;

7. Педагогикалық практиканың  қорытынды  конференциясына есеп беру.

Педагогикалық практикаға қатысты   кафедраның міндеті

1. Болашақ әдебиет мұғалімін даярлаушы кафедра ретінде педагогикалық практиканы ұйымдастырудың бағдарламасы мен жоспарын даярлау;

2. Докторанттарға оқу-тәрбие жұмысын жоғары білім, білікпен сапалы өткізуге даярлық жасау,

3.  Кафедра тарапынан педпрактика әдіскерлерін, жетекшілерін  бекіту;

4. Докторанттарды  пән бойынша қажетті оқу құрал жабдықтармен қамтамасыз ету;

5. Педагогикалық практикаға қатысты кафедра жанынан әдістемелік семинар  ұйымдастыру;

6.  Докторанттардың ғылымның дамуына сай теориялық, әдістемелік кеңестер беру;

7.   Кафедра тарапынан педагогикалық практиканың өту барысын  талдап, оны жақсарту бағытында іс-шаралар қабылдау.

Пән оқытушысының міндеттері

1. Докторанты оқу-тәрбие жұмысының жоспарымен таныстыру, ашық сабақ өткізу, сабақ талдау жолдарын көрсету;

2. Әдіскерлермен бірлесе отырып, докторанттарға өткізетін сабақтарының тақырыптарын белгілеу, оны өткізу жолдарын ақыл-кеңес, бағыт, бағдар беру;

3.  Қоғамдық  іс-шаралар бойынша бағыт, бағдар көрсету;

4. Докторанттардың сабақ жоспарының үлгісін қарап бекіту, сабақ жүргізу процесін қадағалау;

5. Студенттермен дифференциялды ұйымдастырылатын жұмыстардың жолын көрсетіп, жоспарын жасау (студентпен бірлесе отырып), жұмыс жүргізу тәсілдерін үйрету;

6. Сабаққа қатысты, сыныптан тыс жүргізілетін іс-шаралар бойынша дидактикалық материалдар жинауға,  докторанттардың көрнекі құралдарды пайдалануына басшылық жасау;

7.  Докторанттардың ашық сабақтарын бағалау, практика нәтижелері мен қорытындылары бойынша әр практиканттың іс-тәжірибесіне жеке мәлімдеме даярлау;

8. Педагогикалық практикаға қатысты өткізілетін конференция, семинар, кеңестерге қатысу. 

Тәжірибе бағдарламасының мазмұны

         1-апта

Бүгінгі докторант – ертеңгі жас маман. Практиканың алғашқы күні докторанттар бекітілген бағдарлама бойынша  ғылыми жетекшілерімен бірлесе отырып, сабақ беретін топтардың студенттеріне практикалық сабақтардың жоспарын құрады. Практика барысында докторанттарға практика жетекшісі кафедраға өткізетін құжаттармен жете таныстырып, ашық сабақтардың жоспарын құруға басшылық етіп, қадағалайды. 

Практика жетекшісі докторанттардың  сабақтарына қатысып, сабақ өту үдерісі мен тәжірибесіне бағыт-бағдар береді. Сабақ жоспарларының үлгісі мен оқу материалдары жан-жақты таныстырылады. 

 Докторанттар келесі мәселелерді зерделеуі тиіс:

1.Сырт келбеті, киім киісі, сөйлеу мәнері, жүріс-тұрысы оқушыларға үлгі-өнеге болатындай болуын;

2.Терең білімді, мәдениеті жоғары, жан дүниесі, талғамы бай болуын;

3.Педагогикалық және шығармашылық шеберлігін шыңдауға ұмтылуын;

4. Қазақ әдебиетін оқытудың дидактикалық негіздерін меңгеруі;

5. Жаңалыққа жаны құмар, бала игілігіне арналған іс-әрекеттердің ұйытқысы бола білуі, кез келген қиыншылықтан жол табуы; 

6. Университеттің сабақ кестесімен танысуы керек.

2-апта

Практика барысында докторанттар студенттермен  тығыз байланыста болып, төмендегідей жұмыстар атқарды:

-  өз пәні бойынша  ғылыми жетекшінің оқу-әдістемелік кешенімен  танысу;

-  силлабусқа сәйкес сабақтардың жоспарын жазу мен тақырыпқа сәйкес сұрақ-тапсырмаларын, көрнекіліктер жасау;

-  пән бойынша ашық сабақтардың жұмыстардың жоспарын жасау, оны өткізудің әдіс-тәсілдерін  меңгеру;

-  сабаққа педагогикалық-психологиялық талдау жасау жолдарын үйрену;

-  ғылыми жетекшісінің жұмыс жоспарына сай студенттермен тәрбие жұмысын жүргізу;

 -   педагогика мен психологиядан алған теориялық білім негізіндегі тәрбие үдерісін (педагогтардың жеке адамның даму заңдылығын, студенттетің психологиялық жай-күйін,  ұжымдағы өзара қарым-қатынасты, мінез-құлық дәлелдерін, кәсіптік қызығушылық пен  әлеуметтік мақсаттарын т. б.) зерттеу. 

 
   3-4апта.

       
 Әдістемелік зерттеулердің қарапайым түрлерін меңгереді (байқау, сарапқа салу, эксперимент, қателерді талдау, сауалнама жүргізу, тәжірибе жинақтау, методикалық тұлғаларды оқып-үйрену т.б.) 
Инновациялық технологияны тереңінен меңгерген, жаңа әдіс-тәсілдерді оқу үрдісінде тиімді қолдана білетін ұстаздар – шәкірттерінің  ойлау, пайымдау қабілеттерін  арттырып, өмірлік ұстанымдарының қалыптасуына ықпал ете білуі тиіс. Сын тұрғысынан ойлау-біздің елімізде қазіргі таңда білім беру жүйесінде өзіндік орнын алып үлгерген оқытудың модулі. Кез-келген жағдайдан, әсіресе тығырыққа тірелген жағдайлардан жылдам әрі сәтті шығу үшін сын тұрғысынан қарап, талдау жасап, анализ ұсыну - қашан да өзекті орынға ие. Бұл қасиеттерді тұлға бойына жастайынан қалыптастыру барысында, оқытушы  аналитик ретінде сындарлы оқыту бағдарламасымен жұмыс жүргізе алды.

Докторанттар тәжірибе барысында  өзара сабақтарға қатысып, өздерінің кәсіби біліктіліктерін шыңдады. Сабақтарға қатысу барысында оқытудың жаңа технологияларымен жете танысты, сабақты түрлендіріп өткізудің әдістерін үйренді. Барлығы дерлік сабақтарында интерактивті тақта қолданып, түрлі слайдтар пайдаланды. 

 5-6 апта

            Әдебиетші мұғалім ең алдымен көркем сөздің бомысын ашатын, заңдылықтарды білуі тиіс, сонымен бірге көркем туындыны талдаудың ғылыми әдістемелері мен технологиясын жетік меңгеруі керек. Мұғалім мен студент арасында тығыз шығармашылық байланыс орнауы тиіс. Бұл апта осы шарттарды орындау мақсатына жұмылдырылады. Дәстүрлі сабақтармен қоса басқа да сабақ түрлерін сабақта пайдалануды жолға қою. Мысалы: дәріс сабақ, семинар сабақ, жәрмеңке сабағы, емтихан, есеп-сынақтар сабағы, жарыс сабақ, ойын сабақтары сияқты сабақтарды пайдалану.Әр түрлі мерекелерге байланысты кештер өткізуде мектеп ішілік іс-шараларға қатысу (тіл мерекесі, ұстаздар күні, алтын күз мейрамы т.с.с), тәрбие жұмыстарын жоспарлап тәрбие сағаттарын өткізуге ат салысады. Көрнекіліктің түрлерін меңгеру, техникалық құралдарды сабақта пайдалануды жолға қою. Интерактивті тақтамен жұмыс жасауға дағдылану. Көруге негізделген көрнекіліктерді (иллюстрациялар, сызба, кесте, плакаттар, альбомдар т.б.), естуге негізделген көрнекіліктерді (әндер жазылған күй табақтар, үнтаспалар, музыка туындылары т.б) сабақта пайдалану. Сонымен қатар студенттерді эссе жазуға дайындау да практикант жұмысының айнымас бір бөлігі. Эссені бағалау жолдарын әдіскер мұғалімнің көмегімен жолға қою. Ашық сабақтар беруге дайындалу, ол үшін әдіскер мұғалімнің көмегіне жүгіну.

           7-8 апта

          
Әр докторант өздері сабақ беріп жүрген студенттермен ашық сабақ үлгілерін дайындайды. Ашық сабақтарда қолданылатын көрнекіліктерді дайындауға кіріседі. Техникалық құралдарды, интерактивті тақталарды пайдалану үшін әдіскер мұғалімдер тарапынан көмек көрсетілуі және кеңестер беріліп отыруы тиіс. Ашық сабақтың жоспары алдын-ала жасалып әдіскер мұғалімнің, практика жетекшісінің қолымен расталып, қол қойылады. Ашық сабақтарды өтудің мектеп ішілік жоспары құрылады. Сол жоспар бойынша сабаққа университеттен бөлінген жетекші оқытушы қатыстырылады. Ашық сабаққа студенттердің  белсенді араласуы көзделеді. Сабақтың барысы, ұйымдастыру кезеңіне, өтілетін сабақтың түріне көңіл бөлінеді. Сабақтың тақырыбы студенттің қалауы бойынша алынады. 

1. Тәрбиелік мәні-бойынша адамгершілік, патриоттық, саяси идеялық тәрбие жүргізе отырып жүргізу;

2. Сабақты дамыту-тақырып мазмұны негізінде түрлі әдіс-тәсілдер, жұмыс түрлері негізінде оқушылардың пікірін қалыптастыру болады.

3. Сабақтың көрнекілігі - бойынша таблица, тақта, оқулық, сызба, кеспе қағаздар, техникалық құралдар бойынша эпидоскоп, фильмоскоптың сабаққа ыңғайлысын пайдалану;

4. Оқыту әдістері өтілетін сабағына байланысты болады. Жаңа сабақ түсіндіріледі.

5. Жаңа сабақ бекітіледі.

6. Үй тапсырмасы сұралады.

7. Бағаланады.

Ашық сабақ талданып, жетістігі мен кемшіліктері айтылып, болашақта мұндай кемшіліктерді болдырмау туралы айтылады.

9-10 апта                       

Тақырыпқа лайық дидактикалық материалдарды сұрыптау және педпрактиканың арнайы папкасын дайындау,  әдіскер мұғалімнен мінездеме алу т.с.с. іс-әрекеттер жүзеге асырылады. Педагогикалық практика өтілгеннен кейін есеп беру және тапсырылатын құжаттар дайындалады. Қорытынды конференция дайындығы жасалады. 

Есеп беру мақсатында төмендегідей құжаттар жасалады:

1.Пән мұғалімінде болатын пікір күнделігі-№1.

2. Докторанттардың  педагогикалық практика күнделігі-№2.

3.Жаңа технологиға негізделген ашық сабағының жоспары, оның толық конспектісі.

4.Пән бойынша үлгілі көрнекіліктер

5.Практика туралы есеп

Практика нәтижелерін рәсімдеу тәртібі

        Әр докторант практиканың алғашқы күнінен бастап күнделік жүргізеді.Оған бір күнде жасалған жұмысты жазып отырады. Күнделікте докторанттың қай күні, қай жерде жұмыс істегені көрсетілуі тиіс. Күнделік ұқыпты түрде  толтырылады. Күнделіктегі жазба күн сайын кафедраның бекітілген жетекші қолымен расталады.

       Тәжірибеден өту мерзімі біткеннен соң күнделік тәжірибе жетекшілерінің мөрімен бекітіледі.

